
Zonï k’o xipji nuyo nte, k’o kanra añeba ñeje menzumïji, xo ñeje k’o Arkate B’és’i k’o 
kanra a xóñi nuyo 56 Jñiñi Jñatrjo k’o b’ïb’ï kja Jmurjñiñi yo Jmurte kja ne Jñiñi 
B’onrro k’o kja, ko o dyëtr’ë ne Tr’amgumï jak’o Juajnïji kjo ra Ngara a Xóñi kja ne 
Jñiñi B’onrro (IECM), ngek’o nzi naja nuyo ra mamïji k’o ts’ab’épji k’o pépji ñeje 
ëtr’ëji, unïji ñeje xipjiji jarga pépjiji ñeje jokïji nuyo jñii kja yo tr’ajñiñi, jak’o ra jñanraji 
k’o b’és’i ñeje jak’o eñeji ñeje texe k’o kjaji kja nuyo jñiñi, jak’o unïji k’o tr’opjï ngek’o 
ra so’o ra pépjiji ne kjéé 2025, jak’o o ngemeji, natrjo jmurte ra tsjaji k’o jñante ñeje 
ra mamïji jarga tsjapïji ngek’o ra manji najo’o, jak’o ga mamï k’o skuama ñeje ja ga 
jmurïji a mbo’o angezeji. 

1. Jaga kja ñeje jñante nuyo Jñiñi Jñatrjo. 

K’o arkate b’és’i, nuyo Jñiñi Jñatrjo ra jmurïji ra ñaji ngek’o ra nuji pjé ngeje k’o dya 
pjé pés’iji kja o jñiñiji. 

2. Nuk’o ra mamïji ne ts’ab’épji nuyo Jñiñi Jñatrjo. 

Jak’o ga mamï nuyo jñante, ra mamïji nuyo ts’ab’épji k’o ra tr’unï o trj’ópjï ngek’o ra 
pépjiji ne kjéé 2025. Xo ñeje ra mamïji ma neji ra tsjaji ja ga mamïji nuyo Jmurjñiñi 
k’o ra jmurïji ko nuyo jmurte k’o pépji ñeje nu’u jarga pépjiji. 

3. Ma ra mbës’ëji nuyo ts’ab’épji kja yo jmurjñiñi. 

Ma ra mbédyé ne Zonï ñeje ma ra së’ë ne pa’a 30 ne nziyo zana ne kjéé 2025, 
k’o ts’ab’épji so’o ra mbës’ëji na yaxï kja ne Jmurjñiñi jak’o ngeje, nuk’ï ra juns’ï kja 
o skuama juensibi ñeje jak’o pépjiji k’e pa’a 6 ne ts’ich’a zana ne kjéé 2025. 

4. Nuk’o mamïji kja nuyo ts’ab’épji. 

Nuyo Jmurjñiñi ra jñanraji k’o ts’ab’épji ngek’o ra nuji kjo najo’o. Ma nuk’o ts’ab’épji 
dya jo’oji, ra dyorïji na d’adyo ts’ab’épji k’i mamï jarga pépjiji. Ma ra sëjë yeje ngo’o 
yencho zana ne kjéé 2025. Ne Jmurjñiñi ra xipji k’o Arkate B’és’i k’o kanra a xóñi, 
pjé ngeje k’o o mbédyé kja nuyo mamïji ra tsja ts’ab’épji k’o o jitsjiji.   

5. K’e sïtï ja ga pépjiji nuyo ts’ab’épji jak’o pës’ëji k’o tr’opjï jarga pépjiji ne 
kjéé 2025. 

K’o arkate so’o ra jmurïji ko k’o jmurte ma ra dyëtr’ëji ñeje ra sïtïji ngek’o ra so’o ra 
nuji ja ga pépjiji nuyo ts’ab’épji, ko ra nguarï ma ra së’ë ne pa’a 31 ne dyéch’a yeje 
zana ne kjéé 2025. 

6. Nuyo Xitsjiji jarga tsjapïji ñeje jarga moji. 

Ne IECM xo kja ne jmurngumï yo jmurjñiñi, tr’ïnuji ñaa k’o mamï jarga tsjapïji nuyo 
Arkate B’és’i, kja ne nrame ma nonixi ñeje mberxi ma zïnï 09:00 kja 18:00 nrame 
ñeje xabaro ñeje nromgo ma zïnï 10:00 kja 14:00 nrame. 

 



7. Ma tr’unïji nguenrra ñeje ma pjótr’ïji ñaa jarga nzhód’ïji ma ëtr’ëji yo 
ts’ab’épji kja nuyo jmurjñiñi ñeje ne IECM.  

K’o Jmurjñiñi ra mbës’ëji jarga pépjiji ñeje ra nuji najo’o ngek’o nuyo Jñiñi Jñatrjo ra 
pépjiji ra janraji jarga tsjaji nuyo ts’ab’épji. 

Ne kompjï ñaa ne Zonï ñeje k’o o Ngemeji ngek’o o mamïji najo’o so’o ri nuji kja 
www.iecm.mx 

Ma xe i ne ri panra tsja tr’onï kja ne xiskuama juensibi www.iecm.mx zopjï kja 
CITIECM kja nuyo jñaa na jé’é 800 433 3222 ñeje 5502652 1175; ñeje kja 
Participatel, kja ne ñaa na jé’é 55 2652 0989 xo so’o ri ma kja k’o jmurte jmurjñiñi 
jak’o kanraji.  

